
					এই পাতাটির মুদ্রণ সংশোধন করা প্রয়োজন। 
শেষরক্ষা SO e.
চন্দ্ৰকান্ত । তবে অনুমতি হয় তো এখন আসি । নিবারণ । এত শীঘ্ৰ যাবেন ? বলেন কী ! আর-একটু বসুন-না । চন্দ্ৰকান্ত । আপনার এখনো নাওয়া-খাওয়া হয় নি— নিবারণ । সে এখন ঢের সময় আছে । বেলা তো সবেচন্দ্ৰকান্ত । আজ্ঞে বেলা নিতান্ত কম হয় নি। এখন যদি আজ্ঞা করেন তো উঠি । নিবারণ । তবে আসুন । দেখুন চন্দরবাবু, মতি হালদারের ঐ-যে কুসুমকানন না। কী বইখানা ললেন ওটা লিখে দিয়ে যাবেন তো ।
চন্দ্ৰকান্ত । কাননকুসুমিকা ? বইখানা পাঠিয়ে দেব, কিন্তু সেটা মতি হালদারের নয় । নিবারণ। তবে থাক । বরঞ্চ বিনোদবাবুর একখানা প্ৰবোধলহরী যদি থাকে তো একবার— চন্দ্ৰকান্ত । প্ৰবোধলহরী তো— বিনোদ । আঃ, থামো-না ! তা, যে আজ্ঞে, আমিই পাঠিয়ে দেব । আমার প্রবোধলহরী, বারবেলাকথন, তিথিদোষখণ্ডন, প্ৰায়শ্চিত্তবিধি এবং নূতন পঞ্জিকা আপনাকে পাঠিয়ে দেব ।
নিবারণ। দেখুন, বিনোদবাবুর একখানি ফোটােগ্রাফ পাওয়া যায় কি ? তা হলে কমলকে
চন্দ্ৰকান্ত । ফোটােগ্রাফ সঙ্গেই এনেছি, কিন্তু এতে আমাদের তিন জনেরই ছবি আছে । নিবারণ । তা হােক, ছবিটি দিব্যি উঠেছে, এতেই কাজ চলবে । চন্দ্ৰকান্ত । তা হলে আজ্ঞা হয় তো আসি । [ প্ৰস্থান
নিবারণ । নাঃ, লোকটার বিদ্যে আছে । বাচা গেল, একটি মনের মতো সৎপাত্র পাওয়া গেল । কমলের জন্য আমার বড়ো ভাবনা ছিল ।
ইন্দুর প্রবেশ
ইন্দু। বাবা, তোমার হল ? নিবারণ। ও ইন্দু, তুই তো দেখলি নে— তোরা সেই যে বিনোদবাবুর লেখার এত প্ৰশংসা করিস, তিনি আজ এসেছিলেন ।
ইন্দু। আমার তো খেয়েদেয়ে আর কােজ নেই, তোমার এখানে যত রাজ্যির অকেজো লোক এসে জোটে আর আমি আড়াল থেকে লুকিয়ে লুকিয়ে তাদের দেখি ! আচ্ছা বাবা, চন্দ্ৰবাবু বিনোদবাবু ছাড়া আর-একটি যে লোক এসেছিল— বদ-চেহারা লক্ষ্মী-ছাড়ার মতো দেখতে, চোখে চশমা-পরা, সে কে ?
নিবারণ । তুই যে বলছিলি আড়াল থেকে দেখিস নে ? বদ-চেহারা আবার কার দেখলি ? বাবুটি তো দিব্যি ফুটফুটে কার্তিকের মতো দেখতে । তার নামটি কী জিজ্ঞাসা করা হয় নি ।
ইন্দু। তাকে আবার ভালো দেখতে হল ? দিনে দিনে তোমার কী যে পছন্দ হচ্ছে বাবা ! এখন নাইতে চলো -
[নিবারণের প্রস্থান নাঃ, ওঁর নামটা জানতে হচ্ছে । নিশ্চয্য ক্ষান্তদিদি বলতে পারবেন — বাবা, শোনো শোনো ।
নিবারণের পুনঃপ্রবেশ
ওরা তোমাকে বিনোদবাবুর একটা ফোটােগ্রাফ দিয়ে গেল না ? নিবারণ । হা, এতে তিন বন্ধুরই ছবি আছে ইন্দু। তাতে ক্ষতি নেই। ওটা আমাকে দাও-না, আমি দিদিকে দেখাব ৷ নিবারণ । ভেবেছিলুম, আমি নিজে দেখাব । ইন্দু। না বাবা, আমি দেখােব, বেশ মজা হবে ।

		 এই পাতা শেষ সম্পাদিত হয়েছে ১১:৫১টার সময়, ২২ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

